
Резюме. Ушбу мақолада вегетатив нерв тизимининг морфологияси, нейрон назариясининг яратилиш та-

рихи, бу соҳада классик ва ҳозирги замон тадқиқотчиларининг илмий изланиш натижалари таҳлили келтирилган. 

Ўзига хос равишда бу соҳанинг ривожлантириш истиқболлари баён қилинган. Ўрганилган адабиётлар тахлили 

шуни кўрсатадики ингичка ичак, чувалчангсимон ўсимта ва ҳазм тизими аъзолари бошқа қисмларининг вегета-

тив нерв тизимининг морфологияси ва ундаги реактив ўзгаришларни ўрганиш тиббиётнинг долзарб муаммолари-

дан ҳисобланади. 

Калит сўзлар: сут эмизувчилар, ингичка ичак, чувалчангсимон ўсимта, вегетатив нерв тизими, морфоло-

гия. 
 

Abstract. This article presents data on the analysis of the morphology of the autonomic nervous system, the history 

of the creation of the theory of neurons, the results of scientific research by classical and modern researchers in this field. 

The prospects for the development of this industry are specifically described. Analysis of literature data on the morpholo-

gy and reactive changes in the autonomic nervous system, including the small intestine and appendix and other parts of 

the digestive system, is one of the urgent problems of medicine. 

Key words: mammals, small intestine, appendix, autonomic nervous system, morphology. 
 

Аъзолар ишининг мувофиқлаштиришини ва 

бутун организм фаолиятининг нейроиммуноэндо-

крин бошқаруви ҳақидаги ҳозирги замон тушун-

часи асрлар давомида шаклланиб келди. Дунё 

нейрогистологларининг классик вакиллари ва 

бошқалар, нейрон назарияси, унинг танқиди, ички 

аъзолар сезувчи нерв тузилмалари морфологияси, 

баъзи бир умуртқали ҳайвонлар ҳазм тизими 

аъзоларининг автоном иннервацияси, автоном 

нерв тизими морфологиясига доир баъзи му-

лоҳазалар, умуртқали ҳайвонлар нерв тизими, ав-

тоном нерв тизимининг сезувчи элементлари, ве-

гетатив нерв тизими тугунларининг тузилиши ва 

шу каби қатор илмий ишларда, улар нейронлар 

назарияси, ички аъзоларнинг автоном иннерваци-

яси, автоном нерв тизимининг морфологияси, ве-

гетатив нерв тизимлари ва уларнинг морфологи-

ясига доир бир қатор тушунчаларни илмий асо-

слаб берди ва уларни ўрганиш усулларини яратди 

[3, 10, 11, 12, 13, 14, 15, 16, 17]. Бошқа муал-

лифлар овқат ҳазм қилиш тизими аъзоларининг 

адренергик ва холинергик иннервациясини, сут 

эмизувчилар ҳазм тизимида катехоламинлар 

сақловчи ҳужайраларнинг гистофлюоресцент 

текшириш усулларига доир кўплаб илмий изла-

нишлар олиб боришди [1]. Экспериментал портал 

гипертензия, ингичка, йўғон ичак ва чувал-

чангсимон ўсимталар интрамурал нерв тугунлари 

морфофункционал ҳолатига доир бир қанча му-

лоҳазалар баён қилинди [4]. Классик нейрогисто-

логлар ишларининг давомчилари, таркибида нур 

таратувчи медиаторлар (катехоламинлар) сақлов-

чи адренергик нерв толалари ва биологик аминлар 

тутувчи эндокрин ҳужайраларни бир вақтнинг 

ўзида аниқловчи усулини таклиф этдилар [27]. Бу 

усул бўйича модификациялар яратиб, Самарқанд 

нейрогистология мактаби вакиллари ҳам ўз ҳис-

саларини қўшиб келмоқда. Шу жумладан, овқат 

ҳазм қилиш тизими аъзоларининг иннервацияси-

ни, хусусан адренергик ва холинергик тузилмала-

рини ўрганишмоқда. Улар ўз ишларига ҳазм ти-

зими аъзоларининг морфофункционал ўзаро 

алоқалари мавжудлигини баён қилишди [2, 6, 19]. 

Вегетатив нерв тизимининг (ВНТ) риво-

жланишини "медиатордан олдинги" ва "медиатор" 

босқичларига ажратиб ўрганишди. Бу босқичлар 

нерв тизимлари ва толаларида медиаторларнинг 

(ацетилхолин ва катехоламинлар) пайдо бўлиши 

билан характерланади. Вегетатив нерв тизими-

нинг медиатор босқичида ички аъзоларининг ги-

стогенези ва функционал ҳолатининг кучайиши, 

ҳамда нерв охирларининг озиқлантирувчи ва мо-

слаштирувчи таъсири натижасида ҳар хил эндо-

ген ва экзоген таъсирларга сезгирликнинг ортиши 

кузатилишини айтиб ўтган [26]. Худди шу муал-

лифлар томонидан организмнинг қарилик чоғла-

рида адренергик ва холинергик нерв тузилмала-

рида медиаторларнинг тобора камайиб, тўлиқ 

йўқолиб кетиш ҳолати кузатилганлиги ва бундай 

ҳолатни "медиатордан кейинги" босқич деб ата-

дилар. Бундай ҳолатда эса аъзолар фақат гуморал 

бошқарувга эга бўлиб қолади деб ҳисоблайдилар. 

Организмнинг қарилик вақтларида адренергик ва 

холинергик нерв тузилмаларида медиаторларнинг 

йўқолиб кетиши, баъзан тўсатдан ўлим ҳолатла-

рига ҳам сабаб бўлиши мумкинлиги ана шу муал-

лифлар томонидан айтиб ўтилган. Бошқа бир қа-

тор тадқиқотчилар ошқозон, ичак ва ўт ишлаб 

чиқариш тизимининг вегетатив нерв тизими би-

лан ўзаро боғлиқлик ҳолатида бошқарилиши ва 

бунда ўзига хос полиморфизм мавжудлигини  ўз 

илмий ишларида изоҳлаб берган [5]. Мушуклар 

йўғон ичаги бошланғич қисми ва чувалчангсимон 

ўсимтасининг парасимпатик иннервацияси ўрга-

нилиб, уларнинг адренергик ва холинергик нерв 

тузилмаларига бой ва ўзига хос морфологик ху-

сусиятлари баён қилинди [7]. Нерв толаларининг 

ёшга қараб ўзгариш ва катта ёшдаги орга-

низмларда нерв толаларининг варикоз кенгайма-

лари ва бошқа дегенератив ўзгаришлар пайдо 

бўлиши ҳам ўрганилган [8]. Баъзи илмий изла-

нувчилар ошқозон-ичак тизими илиоцекал соҳаси 

нерв тизимининг ўзига хос морфофунционал ху-

сусиятларини очиб берди [9]. Мушукларда баъзи 

вегетатив тугунлари нейромедиаторларининг 

турларини гистохимик усул ёрдамида постнатал 

онтогенез даврида ўрганиб, адреналин, норадре-

налин ва ацетилхолин каби медиаторлардан 

иборат эканлиги аниқланди [18]. А.Г.Рыбаков ва 

бошқалар одамларда адренергик ва холинергик 

нерв тузилмаларининг гистамин таҳлили ва улар-

нинг ошқозон ичак яра касалликларидаги морфо-

функционал ўзгаришлари ҳамда ошқозон-ичак 

касалликларининг пайдо бўлишида вегетатив 

нерв тизими медиаторларининг аҳамияти муҳим 

эканлигини эътироф этдилар [21, 22, 23]. 

J.B. Furness ўз фаолияти давомида профес-

сор Жеффри Бернстокнинг ошқозон-ичак тракти 

аъзоларининг вегетатив нерв тизимининг типла-

рига бағишланган илмий ишларини таҳлил қилиб 

чиқди. Денгиз чўчқалари ингичка ичагининг 

нейрон типлари морфологик ва физиологик 

нуқтаи назардан қуйидагича идентификация 

қилинди. Бу соҳада нейронларнинг 14 хил типла-

ри нейрокимёвий ва биофизик хусусиятлари 

жиҳатидан фарқланади, аммо уларнинг ҳар бири 

морфофункционал жиҳатдан ўзаро умумийлик 

касб этади [29]. Одамлар чувалчангсимон ўсимта-

сининг мускуллараро нерв чигали (Ауэрбах) бир 

неча тўрсимон тузилмалардан иборат бўлиб, ин-

гичка ва йўғон ичакнинг бошқа қисмларидан ана 

шу хусусиятлари билан ажралиб туради [30]. Сут 

эмизувчи ҳайвонлар организмида ингичка ичак, 

чувалчангсимон ўсимта ва йўғон ичак вегетатив 

нерв тизимининг ривожланиш босқичлари атро-

флича ўрганилди[25]. Бундан ташқари, кала-

мушлар интрамурал нерв тугунлари нерв ҳужай-

ралари шаклланиш даврлари ва уларнинг холине-

стераза фаоллиги пайдо бўлиш жараёнлари 

изоҳлаб берилди [20]. Жигарнинг токсик 

яллиғланишини тажрибада нейроген механизми 

муҳим ўрин тутишини ва нейронларнинг ўзаро 

туташиши ҳамда турли ташқи таъсирлар 

натижасида варикоз кенгаймалар ҳосил қилиш 

механизмлари ўрганилган [24]. Аммо бу таҳлил 

қилинган адабиётлар ичида овқат ҳазм қилиш ти-

зими аъзолари вегетатив нерв тизимларининг 

озуқа тури ва яшаш тарзи билан боғлиқ эволюци-

он нуқтаи назардан морфофункционал хусусият-

ларини баён қилувчи илмий изланишлар етарли 

даражада эмас. Ҳозирги замонда озиқ моддалари-

нинг ГМО (гени модификацияланган организм) 

турларининг ва аҳоли овқат рационида турли 

фаст-фудлар кўпайиши натижасида ичаклардаги 

гистоморфологик ўзгаришлар етарлича ўрганил-

маганлигини инобатга олган ҳолда, масалага ана 

шу томонлама ёндашиш барчанинг эътиборини 

ўзига жалб қилади. 

ВОПРОСЫ МОРФОЛОГИИ НЕРВНОЙ СИСТЕМЫ 

ТОНКОГО КИШЕЧНИКА И ЧЕРВЕОБРАЗНОГО 

ОТРОСТКА У МЛЕКОПИТАЮЩИХ ЖИВОТНЫХ 
 

Бойкузиев Х.Х., Джуракулов Б.И., Курбонов Х.Р. 
 

Резюме. В данной статье приведены данные по 

анализу морфологии вегетативной нервной системы, 

история создания теории нейронов, результаты науч-

ных исследований классических и современных иссле-

дователей в этой области. Конкретно описаны пер-

спективы развития данной отрасли. Анализ литера-

турных данных по морфологии и реактивных измене-

ний вегетативной нервной системы, в том числе тон-

кой кишки и червеобразного отростка и других отде-

лов пищеварительной системы, является одной из ак-

туальных проблем медицины. 

Ключевые слова: млекопитающие, тонкий ки-

шечник, червеобразный отросток, вегетативная нерв-

ная система, морфология. 
 


